
63. ALMUNAFIQUN (TUN MUNAFIK) 

 Suet ke-63: 11 ayat  
 

 

Ngen madeak gen Allah de Paling Pengasiak 
kulo paling Penyayang  

1. Amen tun-tun munafiq teko ngen ko, 
si madeak : keme makau, bahwa 
sebeneane udi benea-benea rasul 
Allah. Dan  Allah namen bahwa 
sebeneane udi benea-benea rasul-Ne; 
dan  Allah namen bahwa sebeneane 
tun-tun munafiq-o benea-benea tun 
ngike. 

2. Si-o menea supeakne awei prisai, lajau 
si malang (manusio) kenei dalen 
Allah. Sebeneane kembiak kidek-ba 
jano da bik si kemerjo. 

3. Da awei-o ba adeba kerno bahwa 
sebeneane si bik beimen, sudo-o ijai 
kapia (igai) lajau atei-ne kenucai 
matei., kerno-o si coa dapet namen. 

4. Dan  amen udi kemliak si, awok-awok-
ne meneau di kagum. Dan  amen si 
madeak udi temu-uk kecekne. Si 
adeba awei kiyu da sang(g)et. Si 
kemiro bahwa tiep-tiep saei da lek 
nuju ngen si. Si-o ba musuak (da 
sebeneane) mako atei-ateiba adep si; 
semoga Allah mbinaso si. Akuakro 
kah si sapei coa dulai (kunei kebea) ? 

5. Dan  amen madeak ngen si : maroba 
(beimen), bukliak rasulullah minoi 
mapun utuk-ne, si muang papea si 
ngen udi kemliak si coa dulai idong si 
mom(b)ong dirai. 

 

              

                  

  

6.  Serai bae utukne, udi minoi apun 
atau coa udi minoi apun bagine, 
Allah coakan mapun si: sebeneane 
Allah coa melei petunnyuk ngen tun-
tun da fasik. 

 

7. Si tun-tun da madeak (ngen tun-tun 
Anshor) : jibeak ba udi melei belanjo 
ngen tun-tun (Muhajirin) da ade neak 
adep rasulullah buliak si bubar ( 
teming(g)ea Rasulullah). Padahal 
mil;ik Allah ba perbendaharaan lenget 
ngen bumei tapi tun-tun munafik-o 
coa maham. 

8. Si madeak : sebeneane amen ite bik 
belek moi mdineak, benea-benea tun 
da kuwet lok musir tun-tun da lemah 
kunei-ne.padahal kuwet-o hanyoba 
utuk Allah, utuk rasul-Ne dan  utuk 
tun-tun mukmin. Tapi tun-tun 
munafik-o coa namen. 

9. Hoitun-tun beimen, jibeakba harto-
harto-nu ngen anok-anok-nu melaloi 
udi keni nginget Allah. Api da 
kemerjo awei-o mako si-o ba tun-tun 
da rugai. 

 

10. Dan belanjo ba pa-o kunei jano da bik 
keme melei ngen ko ayok sapei 
kematian ngen saleak do neak antaro 
udi; lajau si madeak: hoi tuhanku, 
gentai ko coa melei watau (kematian) 
ku  sapei waktau da pa-ok, da sembab 
uku dapet besedekeak dan uku 
temasuk tun-tun da soleh. 

11. Dan  Allah coa agok debat lok melei 
waktau (kematian) agok do amen 
waktau sapei kematianne dan  Allah 
Paling Namen jano da udi kemerjo. 

               

                

                    

        

 


